             ҚХА Аналар кеңесінің 2018 жылғы жұмысы туралы
2018 жылы өңірлерде 16 облыстық, 47 қалалық, 270 аудандық, 1239 селолық аналар кеңестері жұмыс істеді. Сондай-ақ этномәдени бірлестіктер жанында 105, кәсіпорындарда 33 аналар кеңестері құрылып, белсенді түрде жұмыс істеуде.  
Өңірлер бөлінісінде алғанда аналар кеңестері Шығыс Қазақстан   (284),  Алматы (265), Түркістан (202) облыстарында көп. Аналар кеңестерінің активінде шамамен 11 мың адам бар. Батыс Қазақстан (1235), Шығыс Қазақстан   (1218), Түркістан  (1131), Қызылорда (1117), Қарағанды және Жамбыл областарында ең көп белсенді мүшелер бар. 

Аналар кеңестерінің жанында  570 түрлі үйірмелер, орталықтар, көркемөнерпаздар ұжымдары жұмыс істейді. Мысалы, Жамбыл  облысының Аналар кеңесінің жанынан 100-ден астам, Қызылорда облысының Аналар кеңесінің жанынан – 111 түрлі құрылым жұмыс істеп тұр.   
Өңірлердің  Аналар кеңестері алуан бағыттағы жобаларды іске асырады, олардың ішінде: Павлодар облысында «Отбасым – алтын бесігім», отбасылар арасындағы «Мен жалғыз емеспін – Сіз жалғыз емессіз» атты   квест-ойын,   «Қазақша сөйлесу оңай» үйрету жобасы, Солтүстік Қазақстан облысында «Берекелі шаңырақ», Шығыс Қазақстан  облысында «Отбасы – мемлекеттің іргетасы»,  Жамбыл облысында «Ана болуды таңдаймыз», «Бізге әр бала қымбат», «Менің отбасымның дәстүрлері», Қызылорда облысында  «Отбасылық ұзақ өмір: ұрпақтар байланысы», Ақмола облысында  «Қыз тәрбиесі – ұлт тәрбиесі» және басқалар бар. 

Қарағанды облысының Жезқазған қаласында   Жезқазған  бизнес және көлік колледжінің базасында Аналар мектебі ұйымдастырылған. 

Кеңес «Рухани жаңғыру» бағдарламасы аясында қоғамдық сананы жаңғырту бойынша жүргізілетін жұмыс шеңберінде оқу орындарындағы жас қыздарға арналған  «Сымбат», «Сәукеле», «Қыз Жібек», «Сырғалым» клубтары, «Шаңырақ» аналар клубы арқылы білікті   психологтармен, педагогтармен, медицина қызметкерлерімен ынтымақтастықта ауқымды жұмыс жүргізуде. Тұтастай алғанда,  республика бойынша Кеңестер 2018 жылдың І жарты жылдығында  3676 іс-шара өткізді. 

